ՀԻՄՆԱՎՈՐՈՒՄ
<<Հայաստանի Հանրապետության տարածքային կառավարման նախարարության ջրային տնտեսության պետական կոմիտեի աշխատակազմ>> պետական կառավարչական հիմնարկին և <<Արփա-Սևան>> թունելի վերականգնման ծրագրերի իրականացման գրասենյակ>> պետական հիմնարկին գույք ամրացնելու, ինչպես նաև <<Սևան-Հրազդանյան-ջրառ>> և <<Ախուրյան-Արաքս-ջրառ>> փակ բաժնետիրական ընկերությունների կանոնադրական կապիտալներն ավելացնելու մասին>> Հայաստանի Հանրապետության կառավարության որոշման նախագծի ընդունման վերաբերյալ
1. Անհրաժեշտությունը`  Համաշխարհային Բանկի աջակցությամբ 2000-2008թթ <Պատվարների անվտանգության>, <Ոռոգման պատվարների անվտանգության 2-րդ>,  <Ոռոգման համակարգերի զարգացման>, <Ոռոգման համակարգերի վերականգնման հրատապ> և <Ոռոգման համակարգերի վերականգնման հրատապ ծրագրի լրացուցիչ ֆինանսավորում>  ծրագրերի շրջանակներում իրականացվել են բազմաթիվ հիդրոտեխնիկական կառույցների վերականգնման`շուրջ 38,9 մլրդ.դրամ ընդհանուր ծավալով աշխատանքներ: Վերականգնված կառույցների մի մասը գտնվում է Ոռոգում-ջրառ փակ բաժնետիրական ընկերությունների հաշվեկշռում և շահագործվում է վերջիններիս կողմից, իսկ մյուս մասը`գտնվում է <ՀՀ տարածքային կառավարման նախարարության ջրային տնտեսության պետական կոմիտեի աշխատակազմ>պետական կառավարչական հիմնարկի հաշվեկշռում և անհատույց օգտագործման է հանձնված ջրօգտագործողների ընկերություներին:  Վերականգնված գույքի (աշխատանքների) սահմանված կարգով հանձնման-ընդունման աշխատանքները կազմակերպելու, համապատասխան ձևակերպոմներն իրականացնելու և վերականգնված հիդրոտեխնիկական կառույցների շահագործումն ապահովելու նպատակով, ղեկավարվելով <Պետական կառավարչական հիմնարկների մասին> Հայաստանի Հանրապետության օրենքի 4-րդ հոդվածով, <Բաժնետիրական ընկերությունների մասին> Հայաստանի Հանրապետության օրենքի 35-րդ հոդվածով, ինչպես նաև Հայաստանի Հանրապետության կառավարության 2003 թվականի մարտի 13-ի <Պետական ոռոգման համակարգերը ջրօգտագործողների ընկերություններին ու ջրօգտագործողների ընկերությունների միություններին անհատույց օգտագործման իրավունքով փոխանցելու և սեփականատերերի կողմից այդ համակարգերի հսկողությունը (վերահսկողությունը) ապահովելու կարգը և պետական ոռոգման համակարգերը ջրօգտագործողների ընկերություններին ու ջրօգտագործողների ընկերությունների միություններին անհատույց օգտագործման իրավունքով փոխանցելու օրինակելի պայմանագրի ձևը հաստատելու մասին> N314-Ն որոշմամբ,  անհրաժեշտություն է առաջացել շրջանառության մեջ է դնել  սույն որոշման նախագիծը:

2. Ընթացիկ իրավիճակը և խնդիրները`  ՀՀ կառավարության որոշման նախագծի N 1 հավելվածով նշված ոռոգման մայր ջրանցքների և պոմպակայանների վերանորոգման արժեքով <<Հայաստանի Հանրապետության տարածքային կառավարման նախարարության ջրային տնտեսության պետական կոմիտեի աշխատակազմ>> պետական կառավարչական հիմնարկի հաշվեկշիռն ավելացվելուց հետո պետք է դրանք սահմանված կարգով անհատույց օգտագործման հանձնվեն ջրօգտագործողների ընկերություններին, իսկ NN 2  և 3 հավելվածներով նշված ոռոգման մայր ջրանցքները և համապատասխան պոմպակայանները պետք է ներդրվեն <<Սևան-Հրազդանյան-ջրառ>> և <<Ախուրյան-Արաքս-ջրառ>> փակ բաժնետիրական ընկերությունների կանոնադրական կապիտալներում՝ լրացուցիչ բաժնետոմսերի տեղաբաշխման միջոցով:   
3. Տվյալ բնագավառում իրականացվող քաղաքականությունը` Ոռոգման ոլորտում ներդրումների իրականացմամբ ձևավորված ակտիվների փաստաթղթային և հաշվապահական ձևակերպումների ապահովումն է::
4. Կարգավորման նպատակը և բնույթը` ՀՀ կառավարության վերը նշված որոշման նախագծի ընդունմամբ նախատեսվում է ավելացնել <<Հայաստանի Հանրապետության տարածքային կառավարման նախարարության ջրային տնտեսության պետական կոմիտեի աշխատակազմ>> պետական կառավարչական հիմնարկի (ջրօգտագործողների ընկերությունների), <<Սևան-Հրազդանյան-ջրառ>> և <<Ախուրյան-Արաքս-ջրառ>> փակ բաժնետիրական ընկերությունների հաշվեկշիռները, դրանով իսկ ապահովելով ոռոգման մայր ջրանցքների և պոմպակայանների արդյունավետ օգտագործումը:
5. Նախագծի մշակման գործընթացում ներգրավված ինստիտուտները` ներկայացված որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից:
6. Ակնկալվող արդյունքը` վերը նշված ՀՀ կառավարության որոշման նախագծի ընդունումը հնարավորություն կտա առավել արդյունավետ իրականացնել մայր ջրանցքների և պոմպակայանների շահագործումն ու ոռոգման ջրի ավելի արդյունավետ մատակարարումը` տալով համապատասխան հաշվապահական ձևակերպումներ:  
ՀՀ ՏԿՆ ջրային տնտեսության պետական կոմիտեի նախգահ

 Անդրանիկ Անդրեասյան 

